
   Салтак ĕмĕчĕ

   Аркадий Русаков | Юрă

   Урама пăхса чӳречерен

Эп тăрап. Тапать салху чĕрем.

Шак-шаклаттарса тротуара

Яш хĕрсем çӳреççĕ урамра.



Хушса юрламалли:

Эх, утасчĕ ман тротуарпа,

Чиперкке хĕре ыталаса!

Уйăх çутинче ăна каçпа

Киленесчĕ ăшшăн чуп туса!



Юрамасть анчах. Эп вĕт — салтак!

Кунсерен тăратăп хуралта.

Илĕртет пулсан та тротуар,

Йăлтăрать паян вăл маншăн мар.



Çывăхрах выртать, ак, тротуар.

Çамрăксем утаççĕ юнашар.

Ыталаççĕ ăшшăн пĕр-пĕрне,

Хумхатаççĕ манăн чĕрене.



Вăхăт иртĕ. Эпĕ те киле

Кайăп. Çитĕ маншăн та черет.

Кĕтсе илĕç аттепе анне.

Юратса ыталăп хĕрсене!

  